
Horizon yn helpu pensiynwyr Caergybi i deimlo hwyl yr ŵyl
Cafodd Canolfan J E O’Toole help gan Horizon i gynnal 
Parti Nadolig blynyddol y mudiad ar gyfer pensiynwyr 
Caergybi. 

Cafodd y parti ei drefnu gan Ganolfan J E O’Toole sy’n 
darparu cefnogaeth a chyngor am les i bobl Ynys Môn. 
Roedd yn gyfle i 150 o bensiynwyr fwynhau prynhawn 
yn llawn o hwyl yr ŵyl a chinio Nadolig llawn, heb orfod 
poeni am y gost. 

Cafodd rhodd Horizon ei ddefnyddio i ddarparu’r bwyd a 
gwobrau’r raffl ar gyfer y parti a myfyrwyr Arlwyo Ysgol 
Uwchradd Caergybi, a oedd wedi helpu i baratoi’r bwyd 
ac addurno’r byrddau. Perfformiodd myfyrwyr o ysgolion 
cynradd ac uwchradd lleol ddarnau o’u sioeau Nadolig i 
ddifyrru’r pensiynwyr. 

Dywedodd Christine Thompson o Ganolfan J E O’Toole, 
“Hoffem ddiolch i Horizon am ei rodd hael. Heb help gan 
fusnesau lleol ni fyddem yn gallu trefnu digwyddiadau fel 
yr un yma. Gwn fod yr holl bensiynwyr yn ei werthfawrogi, 
ac fe gafodd pawb amser gwych. Hoffwn ddiolch hefyd i 
Ysgol Uwchradd Caergybi am ei chefnogaeth. Heb help ei 
disgyblion ni fyddai’r parti wedi bod yn bosibl.

“Mae’r parti Nadolig blynyddol yn ddigwyddiad poblogaidd 
ymhlith y pensiynwyr ac mae’n rhoi’r cyfle iddyn nhw 
gyd-ganu a mwynhau gemau gyda’u ffrindiau. Mae’r 
digwyddiad hefyd yn gyfle i’n staff gyflwyno eu hunain i 
bobl a rhoi gwybod iddyn nhw am y gwasanaethau sydd ar 
gael yng Nghanolfan J E O’Toole”.

Os hoffech chi wybod mwy am y cymorth cymunedol mae 
Horizon yn ei gynnig a sut gallech chi wneud cais, ewch i  
www.horizonnuclearpower.com/cefnogir-gymuned. 

